	ՀԻՄՆԱՎՈՐՈՒՄ
<<Հայաստանի Հանրապետության 2020 թվականի պետական բյուջեում վերաբաշխում, Հայաստանի Հանրապետության կառավարության 2019 թվականի դեկտեմբերի 26-ի  N 1919-Ն  որոշման մեջ փոփոխություններ և լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին գումար հատկացնելու մասին>> Հայաստանի Հանրապետության կառավարության որոշման նախագծի ընդունման անհրաժեշտության


	
	        1.Անհրաժեշտությունը Որոշման ընդունման անհրաժեշտությունը բխում է ««Երևան Ջուր», «Հայջրմուղկոյուղի», «Լոռի-ջրմուղկոյուղի», «Շիրակ-ջրմուղկոյուղի» և «Նոր Ակունք» ՓԲԸ-ների կողմից օգտագործվող ու պահպանվող ջրային համակարգերի և այլ գույքի Վարձակալության պայմանագրում փոփոխություններ և լրացումներ կատարելու մասին» 2018 թվականի դեկտեմբերի 12-ին կնքված N 8  համաձայնագրի պահանջից:

	
	         

	
	          2.Ընթացիկ իրավիճակը և խնդիրները <<Հայջրմուղկոյուղի>>, <<Լոռի-ջրմուղկոյուղի>>,  <<Շիրակ-ջրմուղկոյուղի>> և <<Նոր Ակունք>> ՓԲԸ-ների կողմից օգտագործվող ու պահպանվող ջրային համակարգերը և այլ գույքը 2017թ. հունվարի 1-ից 15-ամյա Վարձակալության պայմանագրով տրվել է  <<Վեոլիա Ջուր>> ՓԲԸ-ին: Պայմանագրում փոփոխություններ և լրացումներ է կատարվել, որի վերաբերյալ  2018 թվականի դեկտեմբերի 12-ին կնքվել է N 8  համաձայնագիրը, համաձայն որի՝ կողմերը ընդունել և համաձայնել են, որ սակագնի բարձրացման հետաձգման (բաժանորդների համար չկիրառման) արդյունքում Վարձակալի եկամտի կորստի (չստացված եկամտի և ֆինանսական միջոցների) չափով պարտադիր կապիտալ աշխատանքների ծրագրով (այսուհետ՝ ՊԿԱԾ) նախատեսված Վարձակալի ներդրումային պարտավորությունները նվազեցվում են 2019 թվականին և տեղափոխվում են 2025 թվական: Վարձատուն պարտավորվում է ֆինանսավորել առնվազն նվազեցված չափին համապատասխանող ՊԿԱԾ-ի մասը և իրականացնել Վարձակալի կողմից Համաձայնագրին կից հավելվածում ներկայացված 12 օբյեկտների գծով կապիտալ աշխատանքները, ընդ որում ՝ մինչև 2019 թվականի ավարտը:

	
	

	
	       3. Տվյալ բնագավառում իրականացվող քաղաքականությունը

	
	          <<Հայջրմուղկոյուղի>>, <<Լոռի-ջրմուղկոյուղի>>,  <<Շիրակ-ջրմուղկոյուղի>> և <<Նոր Ակունք>> ՓԲԸ-ների կողմից օգտագործվող ու պահպանվող ջրային համակարգերը և այլ գույքը 2017թ. հունվարի 1-ից 15-ամյա Վարձակալության պայմանագրով տրվել է  <<Վեոլիա Ջուր>> ՓԲԸ-ին: Պայմանագրում փոփոխություններ և լրացումներ է կատարվել, որի վերաբերյալ  2018 թվականի դեկտեմբերի 12-ին կնքվել է N 8  համաձայնագիրը, համաձայն որի՝ կողմերը ընդունել և համաձայնել են, որ սակագնի բարձրացման հետաձգման (բաժանորդների համար չկիրառման) արդյունքում Վարձակալի եկամտի կորստի (չստացված եկամտի և ֆինանսական միջոցների) չափով պարտադիր կապիտալ աշխատանքների ծրագրով (այսուհետ՝ ՊԿԱԾ) նախատեսված Վարձակալի ներդրումային պարտավորությունները նվազեցվում են 2019 թվականին և տեղափոխվում են 2025 թվական: Վարձատուն պարտավորվում է ֆինանսավորել առնվազն նվազեցված չափին համապատասխանող ՊԿԱԾ-ի մասը և իրականացնել Վարձակալի կողմից Համաձայնագրին կից հավելվածում ներկայացված 12 օբյեկտների գծով կապիտալ աշխատանքները, ընդ որում՝ մինչև 2019 թվականի ավարտը: Համաձայնագրի հավելվածում ներկայացված 10 օբյեկտների գծով աշխատանքների համար ըստ նախագծանախահաշվային փաստաթղթերի պահանջվել է 655,343.6 հազար ՀՀ դրամ, այդ թվում՝ շինարարության և կապիտալ վերանորոգման աշխատանքների համար՝ 642,192.9 հազար ՀՀ դրամ, տեխնիկական հսկողության համար՝ 10,101.3 հազար ՀՀ դրամ, հեղինակային հսկողության համար՝ 3,049.4 հազար ՀՀ դրամ: Սակայն շինարարության և կապիտալ աշխատանքների համար կայացած մրցույթի ընթացքում մասնակիցների կողմից առաջարկված գների արդյունքում 642,192.9 հազար ՀՀ դրամ գումարը նվազել է՝ կազմելով 437,366.4 հազար ՀՀ դրամ: ՀՀ կառավարության 25.07.2019թ. N959-Ն որոշմամբ Ջրային կոմիտեին է հատկացվել 450,709.9 հազար ՀՀ դրամ: 10 շինարարական փաթեթեներով նախատեսված աշխատանքները սկսվել են օգոստոս-սեպտեմբեր ամիսներին, որից 2-ի պայմանագրերը լուծվել են՝ մրցույթով հաղթող ճանաչված շինարարական կազմակերպության կողմից պարտավորությունները չկատարելու հիմքով («Ղազանչի ջրաղբյուրների սանիտարական գոտում նոր, հեղուկ քլորով շահագործվող քլորակայանի կառուցում»  և «Սառնակունք գյուղի մոտ Մուխութուրյանի ջրատարի ջրաքանակի համար քլորակայանի կառուցում»): Մնացած 8 շինարարական փաթեթներով նախատեսված աշխատանքները՝ շինարարական աշխատանքների իրականցման տևողությամբ պայմանավորված, հնարավոր չեն եղել ավարտել N8 համաձայնագրում սահմանված ժամկետում, և գտնվում են ձմեռային դադարի փուլում: Աշխատանքները նախատեսվում է իրականացնել 2020թ-ին, և անհրաժեշտ գումարը կազմում է 183,226.3 հազար ՀՀ դրամ, որը կվերաբաշխվի ՀՀ 2020 թվականի պետական բյուջեի 1004-«Ոռոգման համակարգի առողջացում» ծրագրի «Ջրային տնտեսության հիդրոտեխնիկական սարքավորումների տեղադրման աշխատանքներ» միջոցառման համար 1-ին կիսամյակում և ինն ամսում նախատեսված գումարներից:


	
	         4.Կարգավորման նպատակը և բնույթը
        Հայաստանի Հանրապետությունում ջրամատակարարման համակարգերը հիմնականում կառուցվել են նախորդ դարի 70-80 ական թվականներին, գտնվում են քայքայված վիճակում, վթարները հնարավոր չէ վերացնել, և բնակիչներին պատշաճ ջրամատակարարում ապահովելու նպատակով անհրաժեշտ է յուրաքանչյուր տարի, համաձայն վերը նշված Վարձակալության պայմանագրի, իրականացվեն կապիտալ բնույթի հիմնանորոգման աշխատանքներ: Նախատեսվող նոր, փոքր քլորակայանների կառուցումով և լոկալ՝ այլընտրանքային էլ․էներգիայի սնուցման ապահովմամբ, հնարավոր կլինի մոնտաժել նորմատիվային պահանջներով խմելու ջրի քլորացման  սարքավորումներ։

	
	

	
	          5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է Ջրային կոմիտեի կողմից:

	
	         6.Ակնկալվող արդյունքը Վերը նշված պայմանագրի N8 համաձայնագրով ստանձնած ներդրումների իրականացման պարտավորությունների կատարում: Մատակարարվող խմելու ջրի որակի բարելավում, ջրամատակարարման շարունակականության ապահովում, ջրաքանակի հաշվառման հստակեցում, ապօրինի միացումների վերացում, ջրամատակարարման ցանցի հուսալիության բարձրացում, ջրակորուստների նվազեցում, ՀՀ Շիրակի մարզի բնակավայրերում քլորակայանների կառուցմամբ կապահովվի բաժանորդների անվտանգ ջրամատակարարումը:

	
	


